
FAASINOALA MO LE GAGANA SĀMOA 

 
TAUSAGA 13 

1. FAATOMUAGA: 
 

Ua fuafuaina lenei FAASINOALA ina ia tusa ma mana’oga talafeagai o 
tamaiti ā’oga o lenei Vasega (Tausaga 13). Talu ai o le toatele o tamaiti ā’oga 
e māe’a a latou ā’oga i le Vasega lenei, o lea ua iai le faamoemoe o le 
Gagana Sāmoa a’o’aoina, e māe’a ai le polokalame o le Gagana Sāmoa mo le 
Tausaga 13 i le tausaga e tasi, sei vaganā ai ni isi tamaiti e toe faaauau mo 
a’oa’oga i le Iunivesitë, ma isi a’oa’oga maualuluga. 
 
O le ’a’ano moni o a’oa’oga o lenei FAASINOALA, ia a’oa’o tamaiti ia 
laulauvivilu i vaogagana ma aga ‘ese’ese o le Gagana Sāmoa. Pe tautatala, 
pe faatino, pe tusitusi foi, a ua iai le iloa, malamalamaga, ma fa’aaogāga 
sa’o o upu o le Gagana Sāmoa. Ia ma lenei, ia loloto ma lautetele o latou 
iloa, e faafoe ai le olaga oloo faatali mai i ‘aiga, nuu, itumalo, ekalesia, ma 
Sāmoa. E afua mai ai le amio pūlea, usiusita’i, alofa, putiputi ma 
faapalepale ma aga a le Sāmoa moni. 
 
O le tama ma le teine e ‘oa i upu o le gagana e to’a, e lē mālu’ia pe ‘ā tautala 
ma ole’ā fesoasoani tele i ni isi su’esu’ega po o isi a’oa’oga faaauau o le 
Gagana Sāmoa. E lē gata o galuega, a’o fesootaiga taugamalie i taimi vevesi, 
po o le to’afilēmū o le olaga. E mafai ai foi ona faia fesootaiga e ala i 
faasalalauga fa’aonapōnei ma alafaasalalau faaleaganuu. 
 
O matā’upu a’oa’oina ua vaevaeina i vaega ma’oti, ina ia māioio tomai i le 
Gagana Sāmoa, e ono fesiligia i taimi o su’ega ma tua iai le mafaufau ua 
fetāa’i faalou-lē-magā. O le tomai faitautusi, faalogologo ma tusitusi, e 
mafai ona faaleleia i auala felagolagoma’i. 
 
Na amata i le 1995, ona su’eina le Gagana Sāmoa i le Tausaga 13, o se tasi 
o matā’upu su’e mo tamaiti i le Tusi Pasi o le Pasefika (le PSSC). 
 
O le pepa su’ega, ole’ā su’esu’e ai vaega ‘ese’ese o le Gagana e aofia ai le 
Faitaugālaulu, Faaaogāga Sa’o o le Gagana, Gagana Faamauina, Tu ma 
Aga a Sāmoa ma Faafanua, Faasinomaga (matai ma eleele) ma le 
Talafaasolopito. 
 
E ui ina lē su’eina tomai o le faalogo, faatino ma tomai o le tautala, ae ole’ā 
matuā fuafaatatauina ia itu, mo le lelei auiluma o tamaiti Sāmoa i galuega 
faatino. 
 
Mo tamaiti uma e fia faaauau i le vasega sefulutolu (Year 13) e tatau lava 
ona maea lelei atoatoa i le polokalame a le tausaga sefululua (Year 12). 

2. O SINI: 
 

O faamoemoega o lenei FAASINOALA ia mafai e tamaiti ona 
 

(i) faaleleia malosi’aga faalemafaufau e malamalama ai i ituaiga tomai o 
le gagana tautala ma le gagana tusitusi, ft. Tusigātala, folafolaga o 
faaaloaloga, sulaga o toga mf. 

 
(ii) ‘ānoa o latou manatu faaalia ma lelei ona faaupu, pe tautala, pe 

tusitusi foi i ituaiga fesootaiga eseese, ft. Lāuga, tusi mf. 
 

(iii) mautū tomai faavae o le gagana, ft. Faaleoga o upu, faaaogāga sa’o o 
faailoga, fausaga o le gagana mf. 

 
(iv) nofouta i aga ma tomai  o le Gagana Sāmoa ma faaaogāga ‘ese’ese. 

 
(v) laulauvivilu, fiafia ma faatāua lana lava gagana. 

 
(vi) faaaogā faailoga (faamamafa, komaliliu) pe‘ā manaomia e sa’o ma 

manino lelei ai le gagana. Mo lenei vasega, ua faamamafaina le 
faaaogāga o faailoga: (1) Igoa Faapitoa (2) Upu faamanino, e aofia ai 
ma upu fou. 

 
(vii) vā’ili’ili ata lilo, ma ‘auga eseese olo’o fa’aata ma faapupula mai i 

tusitusiga ma fatufatuga eseese i le Gagana Sāmoa. 
 

(viii) maumautaia lagona ma faalogona aemaise o faafitauli ma lu’itau o le 
soifuaga faaletagata mai fatufatuga ma tusitusiga. 

 
(ix) iloa ona faamatalatala manatu faaalia e faatusatusa i ni isi o 

tusitusiga i lona lava si’osi’omaga ft. Gagana Faamauina mf. 
 
(x) faailoga tonu le nu’u po’o le itumālō e faasino i ai vaega ‘ese’ese o 

vavau, alagā’upu, talafaasolopito mf. 

3. AOTELEGA O MATĀ’UPU O LENEI FAASINOALA 
 
 

3.1 VĀEGA I: FAITAUGĀLAULU 30 TOGI 
 

FESILI 1 Tala Uumi (400-600 upu) 
 

FESILI 2 Tala Pupu’u (200-250 upu) 
Pese, Solo (tele pe itiiti) 

 
 

3.2 VĀEGA 2: TUSITUSIGA 20 TOGI 
 

FESILI 3 Tusigātala 
 

FESILI 4 Tusitusiga Ese’ese 
 

(a) Faaaligāmanatu 
(e) Faaliliuga ma Feliuaiga (o ituaiga Gagana 

‘ese’ese) 
(i) Lipoti 
(o) Aotelega 
(u) Lāuga mf. 

 
3.3 VĀEGA 3: FAAAOGAGA SA’O O LE GAGANA 20 TOGI 
 

FESILI 5 Tusigāfuaiupu 
 

FESILI 6 Avanoa Faatutumu 
 
 
3.4 VĀEGA 4: O LE GAGANA FAAMAUINA 30 TOGI 
 

E 4 fesili e filifili ai na’o le 2 fesili e tali mai i ai. 
(E 15 togi o le fesili e tasi) 

 
FESILI 7 Tala Fatu 

 
FESILI 8 Tala Pupuu 

 
FESILI 9 Solo ma Pese 

 
FESILI 10 Tala Moni 

 
AOFA’IGA 100 TOGI 

4. AU’ILI’ILIGA O MATĀ’UPU: 
 

VĀEGA    1: FAITAUGĀLAULU 30 TOGI 
 

O lenei vāega, e tatau ona mālamalama lelei tamaiti i tusitusiga ‘ese’ese. E 
aofia ai mea e fāiā lelei ma o latou olaga, e lē gata o le olaga i le ‘āiga, nu’u 
ma le itūmālō, ae faapea foi le atunu’u. E aofia ai foi ma isi matā’upu, e 
faalautetele ai le iloa i ia foi matātā o le olaga, aemaise o taaloga, 
faafiafiaga, o gāluega, ma faiva mf. 
 
‘ANO-FESILI: 
 
O fesili, ole’ā su’esu’eina ai mea nei: 
 
(a) mālamalamaga i se finauga o le tala po o se vāega. 
 
(e) mālamalamaga i se vāega ma’oti, fuai’upu, ‘upu po o fa’a’upuga. 
 
(i) malosi faalemafaufau e tu’ufaatasi ai pine ‘autū o le tala po o se 

vāega foi. 
 
(o) mālamalamaga i mafua’aga a le tusitala ma feso’ota’iga o ‘upu, 

fa’a’upuga ma fuai’upu. 
 
(u) mātauina ni isi manatu e fou, e maua mai i manatu olo’o i le tala. 
 
(f) mātauina ni lagona o le tala po o se vāega fo’i. 

 
 
FAIGA O FESILI: 
 
Fesili 1: 
 
(a) Tali Filifili: 

 
E lē sili atu i le ‘afa (½) o togi o le vāega lenei, e alu i tali filifili. 

 

Faataitaiga:  O lē fea o upu nei e uiga tutusa ma le faaupuga loimata 
maligi? 

 
A. atane’a 
E. tagi 
I. faamālū 
O. soisoi 

 

O upu o le gagana ole ’ā su’eina, e lē silia i le 3 togi e tuuina atu mo 
fesili taitasi. 

1:  (e) Fuai’upu Faatūtumu/ Faauma 
 
Fesili Tatala 
O fesili e mafai e tamaiti ona tali mai i ai, i ā latou lava ‘upu, e faaalia 
ai o latou mālamalamaga i tala, solo po o pese.  
Faataitaiga: O Sina o le teine e fa’atū’iavae, a o le matau’a o Malia e 
faapa’iamata. 
 
Faatutumu 
Faataitaiga:  Se teine foi o Sina a _____ ma ua tupu ai le _____ o 
Malia. 

 
1:  (i) Tali Tatala 

O ‘āmataga o fuai’upu, po o se vāega o le fuai’upu, e faatumu pe 
faauma e le tamaitiiti mai lona malamalamaga i le tala, solo po o le 
pese i ana lava upu, e iloa ai ua malamalama i le uiga. 
Faauma 
Faataitaiga: Ai lava o nai mata______________. 

 
VĀEGA    2:   TUSITUSIGA             20 TOGI 
 
Ia mafai e tamaiti ona faatino tusitusiga i matā’upu ‘ese’ese, e aofia ai tusigātala, 
ma faaa’oa’oga i itūaiga tusitusiga e tele, pei o Tala Fatu, Tala Moni, Tala Toe 
faamatala, Solo po o Pese mf. 
O le lelei i le Gagana Sāmoa tusitusi, e mafai ona su’eina, i ni tusitusiga se lua, e 
filifili mai ‘autū ‘ese’ese. O nei ‘autū, e aofia ai le poto māsani, o mana’oga ma 
fiafiaga o tamaiti i le olaga i Sāmoa ma fafo atu. E aofia ai foi le fiafia ma le 
faanoanoa ma le vaolagona. 
 
Fesili 3: Tusigātala (10 togi) 
 
Umi o le tala e 250-300 upu. 

 
O le ‘ā su’eina ai le malosi faalemafaufau o le tamaitiiti, e faaali ai ona manatu 
tusitusia i se matā’upu. 

• Ia faaalia manatu ma lagona po o se malamalamaga lautele i ni ulutala 
filifilia.  
Faataitaiga: Tusi sau ‘Finauga’ (Expository Essay) i le Aogā o le Eletise i le 
Olaga.  
(Filifili oe pe e te ioeina pe tetee i le ‘autū). 

• Faamanino ma maioio lelei vāega tāua oloo talanoaina i palakalafa taitasi. 
• Ia fesootai lelei manatu mai le amataga e oo i le faaiuga. 

 
Aiaiga e togi ai Tala: 

• Ia ola le folasaga, e faaalia ai manatu tāua i le ‘autū, e ao ona mafaufau 
loloto i ai. 

• Ia manino ma faasolosolo lelei manatu i ni palakalafa fesootai lelei, e 
faaalia ai manatu ‘autū e uiga i le matāupu. 



Faasinoala: Gagana Samoa, Tausaga 13 
 

 
 6

• Ia sa’o lelei le gagana ma ia faatupula’ia ai le manao e faitau pea. Ia 
felanulanua’i pe tamaoaiga le gagana e faaaogā ia manino ai le mālie ma le 
āta o le tusitusiga. 

• Ia lelei le faauigaga ma ua aotele i ai manatu ‘autū o se tūsiga, pei ona 
molimoli mai e le matā’upu. 

 
 

Fesili 4: Tusitusiga Ese’ese (6 togi) 
 

4 (a) Tusitusiga Aga Ese’ese  
Umi o le tala e 100-150 upu. 

 
E su’eina le malosi faalemafaufau o le tamaitiiti, e mafai ai ona tūsia se 
matā’upu talafeagai mo se faamoemoe patino (sauniga faapitoa). 
 

• Ia tele se mālamalamaga e faaali ai pe fatu ai ni manatu, ripoti pe 
aotele ai fo’i ni fautuaga mai se tusi, solo po o se pese.  

 
Faata’ita’iga: Tusi mai se ripoti o le Faaulufalega o se malumalu sa e iai. 
 

• Ia ‘oto’oto na’o manatu tāua. 
 

• Ia manino lelei le faasologa o le ripoti. 
 

4 (e) Faaliliuga ma Feliua’iga: (4 togi) 
 

E mafai ona su’eina le tomai faaliliu upu mai le Gagana Peretania i le 
Gagana Sāmoa, po o le feliua’i mai le Gagana o Lāuga/Faaaloalo, i le 
Gagana o aso uma e mālamalama gofie ai. 
 
O le ‘autū moomia, e le’o le faaliliu o le upu i le upu, a ia maua lelei le agaga 
Sāmoa moni. 

 
O nisi nei o tusitusiga e ao ona a’oa’oina: 
♦ Tala Moni 

♦ Tala Fatu 

♦ Fatuga e maua i le faitautusi e pei o Aotelega (eg. Summary Writing) 

♦ Lipoti o ni mea sa tutupu po o ni fonotaga tāua 

♦ Tusi: alofa, faanoi, taualoa  (ft. Tusi talosaga mo se: apili (appeal), galuega 
mf) 

♦ Taufa’amanatu (memo) 

♦ Faalautelega o ni matā’upu 

♦ Faaaliga o lagona e uiga i se tusi sa faitauina (Book Review) 

♦ Fe’au Faauaeālesi ma Fa’aaliga 

♦ Lāuga ma isi 

VĀEGA    3: FA’AAOGĀGA SA’O O LE GAGANA 20 TOGI 
 
Ole’ā su’eina i lenei vāega, le faaaogaga sa’o o le Gagana e aofia ai le malamalama 
lelei i le Kalama, ma fausaga faasala’ese. 
 
O fesoasoani vaaia ma faauigaga lagolago o le gagana, ole’ā avatu foi i le su’ega, 
ma o ‘anofesili mo lenei vāega, oloo faasolo atu i lalo. 
 
Ia su’eina le faaaogaga sa’o ma le tatau o upu e tele i ō latou uiga, ta’uga e ui ina 
tutusa o latou foliga pe’ā tusia (spelling). 
 
Fesili 5: Tusigāfuaiupu po o le Tusigāpalakalafa 
 
Tusi pe faauma fuaiupu, poo palakalafa e fau mai fesoasoani vaaia ma faauigaga 
lagolago o le Gagana. Ole’ā aofia foi i lenei vaega, tomai ta’iala mo tusigätala. 
 
Faauma mai e oe le fuaiupu po o le palakalafa i ni au lava upu ia atagia ai le 
agaga ma manatu o lo’o i lona amataga. 

 
Faata’ita’iga: Palakalafa Faauma 

“E momomo le loto ma tagi’ū’ū le agaga pe ‘ā toe mafaufau i le faigatā o la 
aso sa ola mai ai. O le mativa ma le lē tagolima sa lāugatasia ai……………..” 

 
Fesili 6: Faamaugagana ma Avanoa Faatutumu 
 
Mo tamaiti su’e: 
Faatutumu avanoa o i le tala, i upu sa’o ua toesea; faaaogā fesoasoani vaaia ma 
faauigaga lagolago o le gagana. 
 
Ia silafia: 
O le sauniuniga o tamaiti mo lenei vāega o le su’ega (Vāega 3) ia matua 
faamamafaina le gagana ‘ānoa faatino. O uiga loloto o le gagana, e maua mai lea i 
upu ua faaaogāina, ma o galuega faatino, tusitusi pe tautala i le gagana Sāmoa 
mo le Tausaga 13, pe sili atu foi, e tatau lava ona a’oa’oina lelei. 
 
VĀEGA     4: GAGANA FAAMAUINA 30 TOGI 
 
E tatau i tamaiti su’e ona lē itiiti ifo i le 3 (tolu) tusitusiga faavasegaina e su’esu’e 
i ai mo le gagana Sāmoa faamauina. Mo Tala Fatu ma Tala Moni Uumi, ia LUA ni 
tusi e su’esu’e ai. Mo Tala Pupuu, ia TOLU pe sili atu ae mo Solo po o Pese ia FA 
po o le sili atu foi. 
 
O fesili e su’eina ai le iloa ma le malamalamaga i tusi na su’esu’eina. 
 
(a) O su’esu’ega e au’ili’ili ai ituaiga soifuaga faaletagata, o feteenaiga ma 

faafitauli e ono aafia ai le soifuaga. 

(e) O aga ma faiga faaletusitala olo’o faaaogā i le tusiga o le tala, e aafia ai le 
faasologa o vāega tāua ma fesoota’iga i le ‘autū. 

(i) Faauigaga o gagana ma ata lilo ese’ese e vavala mai i tusitusiga olo’o 
su’esu’eina. 

(o) Faatusatusaga o tagata, si’osi’omaga, tū ma aga o aumai i tusitusiga. 

(u) Ia iloa ona faauiga leo, manatu, lagona ma faalogona aemaise o ni fe’au 
tāua o momoli mai i tusitusiga. 

(f) Ia fetaui lelei le gagana ma manatu i fesili 

(g) Ia mafai ona faamaonia i ni mau mai se tala, solo po o se pese. 

 
Fesili   7: Tala Fatu 
 
Faataitaiga:  Ia faamatala se tagata ‘autū i se tala fatu sa su’esu’eina ma faailoa 

mai po’o se ā se fete’ena’iga o feagai ma ia i le tala? 
 
Fesili   8: Tala Pupuu 

 
Faataitaiga:  Faamatala le tāua o le nofoaga na tūsia ai le tala i le malamalama i 

uiga o tagata tāua o le tala. 
 
Fesili   9:        Tala Moni 

 
Faataitaiga: O le ā se ‘AUGA olo’o tā’ua i le Tala Moni sa su’esu’eina, ae o le ā 

sona aogā i le tagata soifua. 
 

Fesili  10:       Solo/Pese 
 
Faataitaiga: Faatusatusa ni solo po o ni pese sa tūsia e ni Fatusolo/Fatupese se 

toalua. O ā ni mea e  tutusa pe ese’ese ai manatu o ia solo. 
 
 
IA MANINO LELEI I TAMAITI MEA NEI: 
 

Filifili fesili e LUA e tali mai, mai fesili e FA. 
 

♦ E 250 - 300 upu i le tali e tasi. 
♦ E 15  togi o le fesili e tasi. 

 
 

(O le lisi o Tusi e faaaogā mo le Gagana Faamauina olo’o i le itulau 17) 

FUATAGA 
 

5. FUAFUAGA O LE ILOILOGA O TOMAI UA ‘AUSIA I LE MATĀ’UPU. 
 

E LUA vāega ua vaevaeina i ai le Iloiloga o le Matā’upu lenei: 
 

1. O LE SU’EGA (60%) 
  Ua saunia mai fafo atu o le Ā’oga (External Assessment) 
 
2. O LE FUAFAATATAU (40%) 

Ua tapena ma faatautaia e le ā’oga lava ia e pei ona faataatia i ā latou 
Polokalame saunia (Internal Assessment) 

 
6.   AU’ILI’ILIGA O LE ILOILOGA 

 
6.1 O LE SU’EGA (60%) 

 
• FAITAUGĀLAULU 30% 

• TUSITUSIGA  20% 

• FAAAOGAGA SA’O O LE GAGANA 20% 

• GAGANA FAAMAUINA 30% 
 

AOFA’IGA 100% 
 

6.2 O LE FUAFAATATAU (40%) 
 
A. E anoanoa’i faamanuiaga e maua pe’ā lelei ona faata’oto fuafaatatau 

a ā’oga. E ui i lea, e lua mafua’aga ‘autū o le FUAFAATATAU i 
faatinoga o lenei polokalame. 

 
(i) Fua o tomai feso’ota’i o matā’upu ma malosi’aga faalemafaufau, e lē 

mafai ona su’eina i su’ega e faaaogā ai le peni ma le pepa (pei o 
faatinoga o Tū ma Aganuu a Sāmoa). 

(ii) O tomai ma malosi’aga lava ia (i) e taumafai e fua, i le vaitu’uaga 
1&2. O le faaiuga o le toe faia o lea fuafaatatau, ia sili atu lona sa’o 
ma fetaui lelei, nai lo le faatasi ona fai. 

 
E. O le mamafa o le fuafaatatau i faatinoga o le Gagana Sāmoa e 40%. 
 
I. O pasene e maua mai i su’ega a le tamaitiiti faatasi ma togi e maua 

mai le Sa’ili’iliga, e faaaogā e fetu’una’i ai pasene o le fuafaatatau, e 
ala i faatinoga. 

 
O. Vaevaega o le fuafaatatau i faatinoga. 

 
Vāega Pasene 
• Tusitusiga 8% 
• Sa’ili’iliga 20% 
• Faatinoga (Tautala ma Gaoioiga) 12% 

6.3 AU’ILI’ILIGA O FUAFAATATAU 
 
6.3.1 TUSITUSIGA ‘ESE’ESE 
 

(i) Tusigātala: Tala Fatu, Tala Faamatalatala, Tala Moni 
(ii) Tusi:         Tusi Aualofa; Tusi Apoapoa’i; Tusi i le Faatonu; mf. 
(iii) Aotelega:   O se Tusi Faitau, Solo, o se vaaiga (faafiafiaga, 

maimoaga, malaga, taaloga mf. 
(iv) Ma ni isi tusitusiga: Faaaliga, Faasalalauga, Lipoti, mf. 

 
6.3.2 SA’ILI’ILIGA 
 

O Sa’ili’iliga e faasino tonu i tomai o vā’ili’iliga, aoina, tuufaatasia ma 
fefulisai faamatalaga ma mau e faatatau i se matā’upu, atoa ma le lipoti 
tusitusia.  
E mafai foi ona fai se faatinoga o le gagana tautala e pei o se seminā, e 
faamatala ai le ‘a’ano po o le ‘autū o le lipoti o le Sa’ili’iliga. 

 
 Ulutala mo Sa’ili’iliga 

(i) Faalupega o le nuu o le tamaitiiti. 
Faauiga po o ai Faauiga po o ai 
tonu tagata e faasino i ai mf 

(ii) Alagā’upu ma Muāgagana 

(iii) Talatuu (iv) Fono Faaleaganuu 

(v) Faasalaga (vi) ‘Āiga Samoa 

(vii) Faatufugaga (viii) Taaloga ma faafiafiaga 

(ix) Faiva (x) Tala Faasolopito (Mau) 

(xi) Tagata ta’uta’ua o Sāmoa (xii) ‘Āiga o Sāmoa ma measina 

(xiii) Aganuu ma Tapua’iga 
Faasāmoa 

(xiv) Faigāmalo 

(xv) Fatusolo, Fatupese ma Tusitala 
Samoa 

(xvi) Taulāsea ma Laulā’au Samoa 

(xvii) O le Sami ma le vao (xviii) O vavau a le nu’u o le tamaitiiti 
 

(xix) Fanua ma Suafa  
 
FAATAUTAIGA O SA’ILI’ILIGA: 

1. Ia i le vā o le 1 000 i le 1 500 upu le Lipoti o le Sa’ili’iliga 

2. Ia fuafua le umi o le taimi mo le Sa’ili’iliga ia lē silia le fā (4) vaiaso 

3. E 20% le sa’o o le Sa’ili’iliga i le aotelega o le Iloiloga o le Matā’upu. O le 

aofa’iga o togi mo le Sa’ili’iliga e fuafua e le faiaoga lava ia.  

Mo le Faiaoga: 

1. E tatau ona māe’a faatino le Sa’ili’iliga ma togi i le aso 30 o Iuni  

2. E aoina mai se filiga o Sa’ili’iliga mai Ā’oga ta’itasi i le vaitaimi o Iulai, e 
fuatia ai le 

 lanutasia o le faaaogaga o le Ālāfua mo le Togiga o galuega a tamaiti. 

3. Olo’o i le itulau 17 le Ālāfua mo le Togiga o Sa’ili’iliga. 

6.3.3 GAGANA TAUTALA MA FAATINOGA 
E faatatau i malosi’aga o le tamaitiiti i le Gagana Tautala, ma le Gagana 
Faalogo. Faatinoga e mafua ai lenei vāega. 

 
6.3.3.(a) Gagana Tautala: 

Faata’ita’iga o Galuega Mo Faatinoga 
(i) Folafolaga o faaaloaloga (ii) Tufaga o le ‘ava 

(iii) Sufi’ava (iv) Molimau (maliu/faaipoipoga) 

(v) Tala faatāga/solo/sa’afi’afiga (vi) Sulatoga 

(vii) Lāuga faato’ese (viii) Lāuga faafetai 

(ix) Lāuga faamafanafana (x) Lāuga faafeiloa’i 

(xi) Lāuga tali (xii) Toma’aga 

(xiii) Āsamoga  (xiv) ‘Ai’aigaga 

(xv) Galuega i le faafanua (xvi) Talanoaga i se matā’upu saunia lelei 

(xvii) Lipoti o se talanoaga a se vaega (xviii) Faatinoga o se su’esu’ega i le vasega 
(semina) 

(xix) Talatalanoaga/talatalaga (xx) Faitaugālaulu/faalogo/(faatino i 
gaioiga) 

(xxi) Faitaugālaulu/faalogo/(faatino i 
tusitusiga) Faasalalauga ma 
faaāliga 

(xxii) Faitaugālaulu/faalogo/(faatino i le 
tautala) 

(xxiii) Fono (vasega mf.) (xxiv) Faasalalauga ma faaaliga 

(xxv) Finauga tagata e toalua po o le 
sili atu foi 

(xxvi) Faleaitu 

6.3.3.(e)  Faatinoga i Gaōioiga ma Gāioiga: 
Faata’ita’iga o Gāoioiga 

(i) Palu’ava, tautū, tāfau (ii) Folatoga/Fuatoga 

(iii) ‘Ēleiga (iv) Mealalaga ma faiva alofilima 

(v) Siva (vi) Gāsesega 

7.       ĀLĀFUA MO LE TOGIGA O GALUEGA O LE FUAFAATATAU 
 

7.1         TUSITUSIGA           8% 
Folasaga: 
Ola le folasaga e faaalia ai manatu ‘autū 
E lē fetaui le folasaga ma le autū 
 
Faasologa ma le Gagana: 
Manino le faasologa, ‘ānoa manatu, fesootai palakalafa 
Lelei manatu, vāivai le gagana, fesoota’i lelei palakalafa 
Lē manino manatu, vāivai le gagana, lē feso’ota’i 
palakalafa 
Lē feso’ota’i le tusitusiga ma le ‘autū 
 
Aotelega: 
Lelei le aotelega o manatu faatatau i le ‘autū 
Lelei manatu ae lē fesoota’i ma le ‘autū 
E le’i aoteleina manatu tāua o le tusitusiga fuafua i le 
‘autū 
E lē fesoota’i le aotelega o manatu ma le ‘autū 
E leai se aotelega o manatu. e leai se uiga o le 
tusitusiga 
 
AOFA’IGA 

 
1 
0 
 
 
3 
2 
1 
0 
 
 
4 
3 
2 
1 
0 
 

8% 
 

  
7.2        FAATINOGA                                                             12% 

 
7.2(a)         Gagana Tautala                           6% 

 
Gagana: 
Talafeagai lelei le Gagana ma le ‘autū 
Lelei le gagana, sesē nai vāega itiiti i le faaaogāina 
Feoloolo le Gagana faaaogāina 
Lē talafeagai le gagana ma le ‘autū 
Tāga: 
Talafeagai tāga ma le agaga o le faatinoga 
Lē talafeagai tāga ma le faatinoga 
Leo: 
Lelei le leo, to’a, ma manino le gagana e momolia 
lagona  
Fai si fefe, vāivai le leo, lelei le tautala 
Lē manino le leo, lē fetaui le gagana, lē maua le 
‘autū 
 
AOFA’IGA 

 
 3 

2 
1 
0 
 
1 
0 
 
2 
1 
0 
 

             6% 

7.2(e) Faatinoga i Gāoioiga/Gāioiga 6% 

 
Gāoioiga (gāsesega, palu’ava, tāfau mf) 
Tāga: 
Lelei le gaioi talafeagai tāga ma le ‘autū olo’o faatino 3 
Lelei le gaoioi ma tāga ae iai nai sesē laiti 2 
Tau lē maua lelei e tāga le faamoemoe olo’o faatino 1 
E lē feso’ota’i tāga ma le ‘autū o le fa’atinoga 0 
 
  
Malamalamaga: 
To’a lelei ma malamalama i le galuega olo’o faatino 3 
E lelei ae iai nai masei laiti i le faatinoga 2 
E faalēfeso’ota’i le faatinoga ma le faamoemoe 1 
Leai se uiga o le faatinoga, lē fetaui ma le faamoemoe 0 

 
AOFA’IGA 6% 

 
7.3 ĀLĀFUA MO LE TOGIGA O SA’ILI’ILIGA 20% 
 
7.3.1. Folasaga 2% 

• Manino manatu faavae o le ‘autū mo le Sa’ili’iliga 2 
• Faalemanino le fesootai’iga o manatu faavae ma le ‘autū 1 
• Leai se fesoota’iga 0 

 
7.3.2. Feso’oita’iga o Palakalafa 3% 

• Manino, malamalama ma lelei so’otaga o palakalafa 3 
• Lē manino le sootaga o faamatalaga 2 
• Sala’ese le faamatalaga mai le ‘autū 1 
• Leai se fesoota’iga o manatu o palakalafa ta’itasi ma le ‘autū 0 

 
7.3.3. Gagana Faaaogāina 3% 

• ‘Ānoa, ‘oa ma sa’o le faaaogāga o upu ma faa’upuga 3 
• Faalēfesoota’i le gagana ma le ‘auga o manatu 2 
• Lē tonu ona fili upu ma sesē le faaaogāga o le gagana 1 
• Lē fetaui le gagana faaaogāina 0  

 
7.3.4. Faamaugagana 4% 

• Talafeagai pine faamau e 4 e lagolago ai manatu 4 
• Talafeagai pine faamau e 3 e lagalago ai manatu 3 
• Talafeagai pine faamau e 2 e lagolago ai manatu 2 
• Tasi le pine faamau talafeagai 1 
• Leai se faamaoniga o manatu fa’aalia 0 

 
7.3.5. Faatinoga 3% 

• Talafeagai le ‘autū o le Sa’ili’iliga ma ‘auala na uia i le 3 
ao mai, au’ili’ili, faavasega, fetu’una’I ma tāaofa’i manatu. 

• Lelei auala na faaaogāina ae lē lelei ona auiliili ma faavasega mf 2 
• Lē talafeagai lelei le aoina, faavasegaga ma le au’ili’iliga o faamatalaga 1 
• Leai se galuaega na faaalia 0 

7.3.6. Aotelega o Manatu 5% 
• Atoatoa, manino ma maua tonu le ‘auga o le ‘autū 5 
• Manaia manatu ae lē maua lelei le ‘auga o le ‘autū 4 
• Faalēmanino le fesoota’iga o manatu ma le ‘autū 3 
• Lē manino ma lē maua lelei le ‘auga o le ‘autū  2 
• Lē manino ma lē malamalama le uiga o le tusitusiga 1 
• Leai se aotelega o manatu e faatatau i le ‘autū 0 

 
Aofa’iga 20% 
 

 
8. FAUTUAGA: 

 
1. O Ā’oga uma e faamoemoe e su’e ā latou tamaiti i le suega a le Pasefika, 

Tausaga 13 (PSSC) i le Gagana Samoa, e tatau ona faatutumu pepa e 
manaomia (PSSC Gagana Samoa Internal Assessment Summary Form) ma 
tuuina mai i le Ofisa Tutotonu o Su’ega i Malifa ia lē silia le masina o Mati, i 
le tausaga lava lea, e faamoemoe e su’e ai ia tamaiti. O nei pepa e maua 
mai i le Ofisa tūtotonu o suega a le Pasefika (SPBEA.) 

 
2. O galuega uma a tamaiti a fuafaatatauina i faatinoga pei o su’ega a le 

vasega, tusigātala, lipoti ma isi mea faapenā, e tatau ona teu lelei, aua e iai 
le taimi e tāpā ai ia galuega a tamaiti e sui o le SPBEA, pe a mana’omia. 

 
3. O tamaiti uma ua tūsia o latou igoa mo su’ega, PSSC Gagana Samoa, e 

tatau ona maua sana pepa o le maliega tūsia (PSSC school agreement). E 
tatau foi ona logoina le tamaitiiti, i le aso e aoina ai ana tūsiga. A uma ona 
fuafaatatauina (togi) ona ta’u lea i ai o ona togi ua maua. 

 
4. O Pulea’oga ma Faiaoga e talafeagai mo lea galuega e tatau ona sainia le 

pepa o le maliega tūsia (PSSC School Agreement). 
 

5. E faamanatu atu e lē ‘avea le amio lelei, faamaoni, faatuatuaina, ma vaeoso 
i fe’au o se tamaitiiti, e a’afia ai lau faamasinoga amiotonu, o le fuafaatatau 
i faatinoga o ana galuega faatino. 

Pepa Faaopoopo 
 

9. TUSITUSIGA E MAFAI ONA FAAAOGĀ MO LE A’OA’OINA O LE GAGANA 
FAAMAUINA 
 
O TALA FATU 
 
♦ O le Motu o Oloa (Dr. Fanaafi Maiai) 
 
♦ O Ati ma Lona Faamanuiaga (Tootoo Aleki) 
 
♦ O Oloa a Solomona  (Aiono Dr. Fanaafi Letagaloa) 
 
♦ O le Tulipe Uliuli (Dr. Fanaafi Maiai) 
 
O TALA PUPU’U 
 
♦ O Maunu mai Loimata o Apaula (Apelu Aiavao) 
 
♦ Ryhanapoinciana (Agafili L. Tuitolovaa) 
 
♦ O le Malaga a Mandy Jane (Aiono Dr. Fanaafi Letagaloa) 
 
♦ Moana  (1983. 1984 mf.) 
 
♦ O Foe lava Pese (Ofisa Aoga) 
 
O SOLO ma PESE 
 
♦ La Folau o le Vaveao (Noumea T. Simi) 
 
♦ O Pese ma Solo (Koke Aiono) 
 
♦ A Deeper Song (Tate Simi) 
 
♦ O le Fue Lavelave (Komiti – 1994) 
 
O Solo ma Pese ua faamauina e aofia ai: 
 
(i) O le Mavaega a Tavita ma Ionatana (Toleafoa Talitimu) 
 
(ii) Manava i le Okesene (Peseta Sio) 
 
(iii) Sāmoa e, lo’u atunuu pele i le loto (Mamaia, Tuiletufuga H., Lapana J.) 

O TALA MONI 
 
♦ O Lupe i Vaoese (Rev. E.S. Samasoni) 
 
 
♦ O le Vāvega (Ruperake Petaia) 
 
 
♦ O le Faavaega o Avele (P.M. Williams) 
 
 
♦ Tala Tuu (Soo se talatuu ua faamauina) 
 
Ia Silafia: 
 

1. O galuega o le Gagana Faamauina e su’esu’eina, e lē tatau ona moe’aputia, 
a ia mata’alia. E ‘ānoa ma logomālie, e faigatä ona pao pe taupaopao foi 
faatupe ua muli. Pe mua, pe tali fuaitau, a ia ola ma ma’ati le mafaufau. 

 
 
 

2. O le filifiliga o tusi, e tatau ona lava ma talafeagai aogā faamaugagana mo 
su’esu’ega a tamaiti, ina ia faatupuina atili ai pea le fiafia e faitau tusi, 
malamalama ai i tafa ‘ese’ese o aga a Tusitala ma le felanulanua’i o a latou 
Tusitusiga. 

 
 

3. Na’o tusi ua fautuaina e tatau ona faaaogā. O ni isi Tusitusiga e fia faaaogā 
e Faiaoga ae le’o tā’ua i luga, e ao ona faafeso’otai le Faatonu o le Gagana 
Samoa i le CDU i Malifa mo lana faamaoniga, mā  ‘e tatau ona tuuina mai i 
le Ofisa e faaaogā e le ‘autogipepa o su’ega. 

 
 

 
************************************ 

South Pacific Board for Educational Assessment 

Pacific Senior Secondary Certificate 
Suega Maualuga Aoao a le Pasefika 

GAGANA SAMOA 
 

AOTELEGA O FUAFAATATAU:   TAUSAGA 13 
 

Atunuu:____________________________ Ā’oga:_____________________________ 
(Country)             (School) 

This Form should indicate just the summative Internal Assessment Tasks to be completed 
during the year. 

 

No. VAEGA TAITASI 
(CATEGORY) TASK TITLE 

Start  
Date 

Aso amata 
ai 

Due 
Date 

Aso e 
māe’a 

COMMENTS 

1.     
2.     
3.     
4.     
5.     

1 

TUSITUSIGA 
 

(WRITING) 
 

(8%) 
6.     

      1.     
2.     
3.     
4.     
5.     
6.     
7.     

2 

FAATINOGA 
GAGANA 
TAUTALA 
(SPEAKING) 

 
(6%) 

8.     
      1.     

2.     
3.     
4.     
5.     

3 

FAATINOGA 
GAOIOIGA 

& 
GAIOIGA 

(ACTIONS) 
(6%) 6.     

      1.     
2.     
3.     
4.     
5.     
6.     
7.     
8.     
9.     
10.     
11.     

4 

SA’ILI’ILIGA 
 

(RESEARCH) 
 

(20%) 
 
 

(To be Completed 
by 

30 June) 

12    
 (Faiaoga)Teacher:__________________________(Aso)Date:____________________ 


